
Lefel: Mae’r dasg hon yn addas ar gyfer lefel Mynediad.

Portread

Gwrandewch ar y darnau canlynol (sydd ar y ffeil sain) ac yna ewch ati i gwblhau’r tasgau sy’n dilyn.
Fersiwn y Gogledd
1. 

Fy enw i yw Siân a dw i’n byw yn Nhregaron. Dw i’n 36 oed ac yn gweithio yn y siop cigydd yn Aberaeron. Dw i’n teithio i’r gwaith bob dydd ar fotobeic ond yn y gaeaf dw i’n mynd ar y bws. Mae fy chwaer i, Rhian, yn gweithio yn Aberaeon hefyd, yn y siop lyfrau. Mae hi’n byw yn Felinfach efo’i gŵr, John.

2.

Elin dw i. Dw i wedi gorffen yn yr ysgol ac mi fydda i yn mynd i’r coleg ym mis Hydref. Dw i’n gweithio yn ystod gwyliau’r haf, yn gwerthu hufen iâ ar y traeth. Mae gen i ddau frawd ac un chwaer. Maen nhw yn yr ysgol o hyd. Dw i’n hoffi chwarae hoci a nofio. Dw i’n chwarae i dîm hoci Abertawe. 

3.

Owen dw i a dw i’n dysgu Mathemateg yng Nghasnewydd. Dw i’n dŵad o Gaernarfon yn wreiddiol. Dw i’n 65 oed ac mi fydda i’n ymddeol eleni. Dw i’n hoffi garddio ac mae gen i datws a moron yn yr ardd. Dw i hefyd yn hoffi canu. Mae gen i wraig a dwy hogan ac maen nhw’n casáu garddio. Ond maen nhw’n hoffi bwyta’r llysiau! 

1. Llenwch y bylchau:

a) Mae Aled yn ____________________  oed. 

b) Mae o’n gyrru ___________________________.

c) Mae Rhian yn gweithio mewn _______________________.

ch) Enw ei gŵr yw ______________________________.

2. √ neu X
a) Mae Elin yn gweithio mewn siop fara.

b) Mi fydd hi’n mynd i’r coleg.

c) Mae ganddi hi un chwaer.

ch) Mae hi’n hoffi chwarae tenis.

3. Llenwch y grid: 

	Enw:
	Owen                              



	Swydd:
	

	Oedran:
	

	Teulu:
	

	Diddordebau:
	


